Dokar AGOA Babbar Taimakon Kasar Amirka
Ga Ci Gaban Tattalin Nahiyar Afrika

Johnnie Carson ya ce Shirin AGOA na inganta yanayin zuba
Jjarurruka da bayar da abubuwan kyautata jin dadin rayuwar dake
rage cin hanci da rashawa da kuma taimaka wa Kasashen Afiika
wajen Kara yin gasa.

BunKasar tattalin arziki a Afrika zai taimaka wajen daidaita zamantakewar nahiyar
da kuma rage tashe-tashen hankula, kazalika da inganta rayuwar jama’arta, kuma
gwamnatin Shugaba Obama na dakon Taron tantauna Dokar AGOA da za yi a
Kasar Zambia, a ranakun 9 zuwa 10 ga watan Yuni, don zama wata damar tantauna
Karuwa da yalwata harkokin saye da sayarwar nahiyar Afrika, da kuma rage
shingen harkokin kasuwanci, a tsakanin Kasashen na Afrika.

Mataimakin Sakataren Harkokin Afrika, Johnnie Carson, da MuKaddashin Wakilin
Harkokin Cinikin Kasar Amirka, Demetrios Marantis da Patrick Fine, na Hukumar
Kula da Harkokin Dake Kalubalantar Duniya (MCC), sun fada, a Birnin
Washington, ranar 1 ga watan Yuni cewa, Kasar Amirka na bukatar taimaka wa
Afrika ganin ta gano martabobin da take da su, a fagen harkokin tattalin arzikin
duniya, da kuma aiwatar da Dokar Kawo Ci Gaba da Bayar da Dama ga Nahiyar
Afrika, watau AGOA, don jadadda muhimmiyar rawar da za ta taka, a Karshe.

Dokar AGOA, wadda ke bayar da dama ga Kasashen dake cikin harkokin saye da
sayarwar kayayyakinsu ga Kasar Amirka, ba tare da dora wani haraji ba, tana
wadata Kasashen da masaniyar “inganta daukacin rawar da take takawa, wajen
harkokin zuba jarurruka da rage cin hanci da rashawa da inganta wadata
kayayyakin kyautata jin dadin rayuwa da kuma daidaita matsayin harkokin
kasuwancin da za su taimaka ma su, wajen Kara gudanar da gasar shiga kasuwanni,
a duniya”, in Carson.

Nahiyar Afrika ce ke gudanar da misalin kashi daya da rabi, cikin 100, na harkokin
kasuwancin duniya, inda ta fi mayar da hankali ga harkokin sayar da mai da

ma’adinai. Carson ya ce Kasar Amirka na bukatar yin amfani da Dokar ta AGOA,
don taimakawa, wajen Kara yalwata harkokin saye da sayarwar nahiyar Afrika, da
suka shafi irin sun tufafi da takalma da kuma sarrafa kayayyakin albarkatun noma.
“Kara yawan harkokin kasuwancin na daya daga cikin hanyoyin dake hanzarta
fadada harkokin tattalin arziki, da gaggauta kawo ci gaba da kuma rage talauci, a
daukacin nahiyar ta Afrika,” in ji shi.

Kasar Amirka ta yi imanin cewa, a cikin shekarun da za su zo, in ji Carson, Afrika
za ta zama wani “‘gagarumin zauren tattalin arziki,” irin wanda ya 6ullo da ci gaban
yankin Kudancin Amirka. “Idan kuma har ta bunKasa ga harkokin na tattalin arziki,
to, kuma za ta samu gagarumin daidaita zaman lafiyar nahiyar ta Afrika. Karin
daidaita zaman lafiyar, na nunfin rage yawan tashe-tashen hankula da bayar da
gagarumar gudunmawa ga jama’arta da kuma na duniya, baki daya,” in ji Carson.

Marantis ya ce, Sakatariyar Gwamnatin Amirka, Hillary Rodham Clinton da
Wakilin Harkokin Cinikin Amirka, Ron Kirk, za su yi jagorancin tawagar Kasar ta
Amirka, a taron na Birnin Lusaka, a ranakun 9 zuwa 10 ga watan na Yuni. Clinton
da Kirk, in ji Marantis, za su nemi “hadin kai da kyautata halarta da kuma

tantaunawa, a wajen taron” game da abubuwan da suka yiwu, da kuma wadanda ba
su kammala ba, a cikin shekaru 10, da kafuwar Dokar ta AGOA.

Kasar Amirka na KoKarin taimaka wa hadin kan harkokin tattalin arzikin yankin, ta
hanyar bayar ta taimakon da zai ture duk wani shingen da aka yi wa harkokin
kasuwanci da na kwastan, dake kawo cikas ga irin kudaden da ake samu, a
harkokin kasuwanci, da kuma nuna Kasaitar harkokin mulki. Karin hadin kan
yankin, zai “yi matuKar inganta harkokin ci gaban harkokin Afrika,” in ji Marantis.

Gwamnatin Obama, za ta kuma hada hannu da Majalisar Kasar Amirka, don
tabbatar da ganin cewa, da zarar Kudancin Kasar Sudan ya samu ‘yanci, a cikin
watan Yuli, to, za ta amfana da garabasar Dokar ta AGOA, da kuma fadada duk
wani shiri na Dokar ta AGOA, da za su bayar da dama ga Kasashen Afrika, da
dama, na sayar da tufafin da suke yi da yaduddukan da ake yi, a Kasashe masu
tasowa, in ji Marantis. Wannan damar za ta daina aiki ne, a cikin shekara 2012,
kuma jami’an gudanar da harkokin mulki, na bukatar fadada ta, har ya zuwa
shekarar 2015, lokacin da ita ma Dokar ta AGOA za ta daina aiki.

Tunda muna sane da daina aikin na su, Kasar Amirka da Kasashen Nahiyar Afrika,
na bukatar yin amfani da wannan taron, wajen “Kara tantaunawa, da tantance irin
yadda za a yi hasashen sabunta Ka’idodin Dokar ta AGOA,” in ji Marantis.



Shugaban Hukumar ta MCC, Fina, na nuna cewa, duk da yake harkokinta ba su
shafi na Dokar ta AGOA ba, amma suna goyon bayan manufofinta, ta hanyar bayar
da taimako, irin na matakan yaKar cin hanci da rashawa da kuma kyautata aiwatar
da aiki. Irin wannan taimakon zai taimaka wa nahiyar ta Afrika, wajen daukakar
harkokin kasuwancinta, in ji shi. Har ila yau, Hukumar ta MCC, za ta zuba jarin
aiwatar da ayyukan kyautata jin dadin da za su taimaka, wajen harkokin saye da
sayarwa, in ji shi.

“Kasashen Afrika na amfani da irin kudaden da Hukumar ta MCC ke bayarwa,
wajen giggina tashar jiragen ruwa, a Kasashen Benin da Cape Verde, da gina filin
jirgin sama a Kasar Mali, da shimfida hanyoyi a Kasar Tanzania,” in ji Fine.
“Wadannan harkokin zuba jarurrukan, su za su bayar da damar gina harsashen da
zai bunKasa harkokin kasuwancin Kasa, da tura kayayyakin zuwa kasuwanni da
kuma bayar da damar da Kasashen za su yi bunKasar cin gajiyar taimakon da
Hukumar ta AGOA ke bayarwa.”



